


Siulequt

Kalaallit Nunaanni inuit kigutitigut peqgissusaat pitsaanngilag. Pitsaanerulissappat
innuttaasut namminneq kigutiminnik paarsinissap pisariagassusianik paasinninnissaannaat
pinnani aammali tamanna anguniarlugu iliuuseqarnissaat pisariagarluinnarpoq.

Una pingaartuusoq ogartariagarpugut, kigutigissarnerup tungaatigut imminut isumagineq —
imaappoqg uagut nammineq ulluinnarni kigutitta peqgissuunissaat anguniarlugu
iliuusegartariagartugut.

Taamaattumik kigutigissaanermi — taamaaliornissaq nukissaqarfiussappat -
anguniarnegassaaqg pinaveersaartitsineq.

Taamatut iliuuseqarnissap ilaa pingaartoq tassa nutaarluinnarmik pilersitaq Kalaallit
kigutigissarnermut ullorititaat, Kalaallit Nunaanni silarsuarmilumi tamani siullermeerluni -
ullog 18. april 2007 nalliussinegartoq.

Ullog iluatsilluarpog nuna tamakkerlugu isumassarsiarpassuarnik iliuuseqarnertigut
takutitsiviulluni. Sapinngisaq tamaat suliniutit uani kakkersagannguami
ilanngunniarneqarsimapput.

Kakkersagannguamik sagqummersitsineq pingasunik siunertagarpoq:

e Siulliullugu taasassaq tassa "qujanag kingullermik” tamanut, Kigutigissarnermut
ullorititap nuannersumik misigisagarfiuneranut suleqataalluarsimasunut -
Kigutigissaasunut sulegatigisartagaannullu kiisalu tamanut ullormi tassani
pegataanissaminnut kajumissimasunut.

* Neriuutiginegartortaaq tassa kakkersagannguup inuit amerlasuut ogariartuummik
pingaartumik matuminnga eqgaasikkumaarai: Illlit nammineq kigutivit meeqqgavillu
kigutaasa inuuneq tamaat paarilluarnissaat kissaatigigukku, akisussaassuseq illerpiaq
tigummivat.

 Minnerunngitsumilli neriuutaavoq kakkersagannguag tamanut, siunissami Kalaallit
Kigutigissarnermut Ullorititaannik nalliussisogartarnissaanik pegaataasarumaartunut
isumassarsisitsijumaartoq.

Atuarluarisiuk!
Ane Jeppesen Frank Senderovitz

Kigutigissaasunut Sinerissami Kigutit Nakorsaasa Qullersaat
Siunnersorti



Kalaallit Nunaanni Kigutigissarnermut ullorititaq siullerpaaq!

Sumiiffimmi kommunip pitsaaliuinermik siunnersortaasa sulegatigineri sulegatigiinnermut
pitsaasumut ersiutaavoq suleqatigiinneq pilersitsiffiulluarmat assersuutigalugu illogarfinni
ukunani: Sisimiuni, llulissani, Maniitsumi, Qegertarsuarmilu.

Assini ukunani takunegarsinnaavoq Sisimiuni pinngitsaaliuinermik siunnersorti
kigutigissaatinik qagorsaataannillu agguaassassanik poortuersuataartoq:

Allargarsiussassaq aammamaa ilaassaaq Tamaasa eqgaamavagut?

lulissani pitsaaliuinermik siunnersorti assiliisuugami, ullormi pisunik assilisarpassuagarpoq:

Ilitsersuisogarpoq... ...taavalu takanna peqqginnartut

Maniitsumi pitsaaliuinermik siunnersortipnaveersaartitsisup ullormi allagarsiussassaq
kopeerpaa. AllagartarlIKommunip allafiani nivinngarnegarpoq.

Qegertarsuarmi pitsaaliuinermik siunnersorti nioqqutissanik ganoq sukkogartiginerinik
ilitsersuutitalinnik sagqummersitsegataallunilu assigiinngitsunik pinnguartitsegataavoq.

Illogarfinni allani iliuuseqgarputtaaq

Sinerissami sumiiffinni assigiinngitsuni nuannivissunik pisogarfiuvoq.

Uummannami kigutigissarnerup ullua aallarnernegarpoq nalunaaqgqutaq 07.30, Kigutit
nakorsaat kigutigissaasorlu kigutigissaatinik, paasissutissanillu meeqganut agguaallutik,



aammalu angajoqgaanut sulegataasunullu egquiniutinik kigutinut paarinissaannullu
tunngasunik apegqutitalinnik nammineq sulianik agguaallutik.

Agguaassisut illogarfimmi angalaarput ilaatigut ataatsimut ineqgarfiit pingasut pulaarlugit.

Atuarfiup paarlersuani atuartut titartagaannik eqgarsaatiminnillu takussutissiaannik
sagqummersitsisogqarpog. Titartakkat pitsaanerit qulit kigutigissaatinik kallerup innerani
ingerlatilinnik akissarsitinneqarput. Kigutigissaatit tamakku pissarsiarineqarput Dan Dental
A/S agqutigalugu, taanna kigutigissaasunut sulegataalluartuuvoq.

Ulloq pitsaasumik neregatigiinnermik naggaserneqgarpoq nal. 18.00 illogarfiup hotelliani. Ulloq
ilivusissatigut iluatsitsiviulluartoq naak suleqataasut piffissakillioraluartut.

Brug 5 minutier
pa fremtiden

”Pilersuisog”-p eqgaani inersimasut eqquiniaasut...  atuartullu titartakkatik alutornartut
sagqummersippaat

Kangaatsiami timersortarfimmi pisorpassuupput. Angajoqqaat meeqqatillu isikkamik
arsaallutik unammipput, kigutigissarranneqgarpoq, tamarmillu Kigutigissaatinnapput
ilitsersorneqarlutillu ganoqg kigutigissartassasut. Pegataasut giimaqgaat, kigutaasallittaaq
kigutigissartinneqarput.

Kinguneqartitsineq: Sapaatip akunerani 18-mi kigutigissaasog nangilluni sammisaqgar-
titsivoq kigutigissaatinik kallerup inneranik ingerlatilinnik akissarsisitsisarluni. llami
gaammatit april majilu kigutit paarinissaannut tunngasunik sammisaqgartitsiviujuarput.
Kigutigissaasunut ikiortit pikkorillutik suliaminnik ingerlatsipput.

Ataani takuneqarsinnaapput ulluni kigutit paarinissaannik paasititsiniaaffiusuni pisut ilaat.

Kigutigissannginnermi kigutit aappaluttumik ...Ataatap ikiorpaanga
galipaaserneqgarput...



Taava kigutigissaatinik kallerup inneranik ingerlatilinnik akissarsiniarluni unammisoqgarpoqg.

Qegertarsuarmi katersortarfik tamanut ammatinneqgarpoq nal. 13.00-miit 18.00-mut.
Torrallatanik allagartalersuisoqarpoq, tamakku ullormi atugassatut meeqgerivinni suliaapput
takutinneqarlutik nerisassat peqginnartut peqqinnanngitsullu.

Kigutigissarnermik ilitsersuisogarpoq aamma atuaqatigiiaat kigutaat putogannginnerpaat
tulliilu akissarsisinneqarlutik kigutigissaatinik kallerup inneranik ingerlatilinnik.
Tamakku saniatigut illogarfiup TV-anit sivikitsuaggamik isiginaagassiortogarpoq ilaatigut
atuartut 6. klassit apegqusiaannik imalimmik.

Ittoggortoormiormiuttaag sammisassanik pitsannik takusassaqartitaapput: Sap. ak. 12-mi,
tassa kigutigissarnerup ullua gaammammik siogqullugu pilersaarusiorneq aallartippoq.
Soorlu allagartarsualiortogarpog annoraaminernik saniatigullu minnerusunik
allagartalersuisoqarluni. Atuartut peqatigalugit piareersartogarpoq, ilaatigut erinarsornermik
sungiusartoqarluni. Saarulliit panertut, paarnat iipilit pisiarineqarput nerisassatut
peqginnartutut siunnersuutissat.

Ulloq aallarnerpoqg nal. 09.00. Allagartarsuarnik allagartanillu takutitsisunik illogarfikkut
ingerlaartogarpoq, suaartarlutik erinarsorlutik atorlugu "Kigutigik”, illogarfiup ilaani
arlaannut unittarlutik. Kommunip eqgaani akerliussutsimik takutitsisogarpoq Borgmesterilu
taakkununnga oqgalugiarpoq.

Atuartunut annernut imermik, saarullinnik panertunik, paarnanik gerisunik iipilinillu
sassaallertogarpoq. DVD takutinnegarpoq nerisassanik peqginnartunik siunnersuutinik 10-
nik imalik, kigutigissaatillu kallerup inneranik ingerlatillit tunioraannegarput atornissaallu
ilitsersuutigineqgarluni.

Ittogqortoormiini ingerlaartut.... Borgmesteri oqalugiartoq

Allagartarsuit torrallatat

Kinguneqartitsineq: Inuusuttut ataatsimut ineqarfigisaannut pulaarneq, inegartullu
tamarmik immikkut kigutigissaatinik kallerup inneranik ingerlatilinnik tunineqarput.

Utoqgaat llluat pulaarnegarpoq. Allagartanik nivinngaasoqarpog soqutiginnittunut
saaffiginnittumik piumasut misissortissinnaasut ilitsersorneqarlutillu kigutigissarnermik.
2. klassit 3. klassillu maji gaammat aanegartassapput kigutigissarnissamut nerisassallu
peqginnartut soorlu ullaakkorsiutit, ullup geqga siutit unnukkorsiutillu suut
peqginnartuusut oqaluuseriartorlugit. Tassa ullut 14-kkaarlugit aanegartassapput
aasaanerani atuanngiffeqarnissap tungaanut. Aaneqarnermut kingullermut atatillugu
atuartut diplomisitinneqassapput.

Qaammat septemberi 16-nik aamma 26-nik akornanni ukiulinnut kKigutinut pinnersaatit
pillugit allagartalersuisoqassaaq, imminut paarilluarneq Kigutigissarnermik peqqginnartunillu
nerinermik ilalik taakkunani takutinnegassaaq.

Nuummi ulloq imatut ingerlavoq:

Nal. 07.00 aamma 09.00 akornanni meeqgerivinni angajoqgaat kigutigissaatinik
agguaassiviginegarput. Meeqgerivinni meegqat annerit ilitsersorneqarput
ogaloqgatiginegarlutillu kigutit pillugit, soorlu titartaavissiaaqqanik galipaasersorluni.

Nalunaaqutaq 10.00 —miit 11.30-mut meeqqgat 10. klassemi atuarfinni tallimaasuni sisamani
atuartut atuartinnegarput. Annerit Kigutigissaatinik kallerup inneranik ingerlatilinnik
tuniorarnegarput. Atuarfinni atuartitsinermi atortussat atuartut namminneq pigisaat
ilisimasaallu atornegarput internet iluaqutigalugu, atuartut nammineerlutik iliuuseqarlutik
kigutit pillugit paasissutissanik namminneq aallertarlutik. Suliatik meegganut minnernut
saqqummiullugit. Suliartik pillugu akissarsitinnegarput tamarmik immikkut kigutigissaatinik
kallerup inneranik ingerlatilinnik.

Nalunaaqutaq 15.00 aamma 17.00 akornanni Kigutigissaatinik, kigutit gagorsaataannik
kigutinullu tunngasunik titartaaffissianik meeqgerivinni angajoggaanut agguaassisogarpoq.

Piffissap tamatuma nalaani Pisiffimmi Brugsenimilu tuniniaaveeqganik pilersuisogarpoq,
Brugsenimilu soqutiginnittunut kigutigissaatinik kallerup inneranik ingerlatilinnik
agguaasogarpoq, taavalu niuertarfinni pinegartuni marlunni meeqganut inersimasunullu
kigutit qagorsaataannik agguaasoqarluni. Pegatigitillugu kigutit ganoq iliorluni
eqqiluitsuutinnissaanut ilitsersuinerit paasissutissiinerillu ingerlanneqarput.

Sulisorineqartut tamarmik iliuusegarnermikkut ullormut sunniuteqarput.

Tasiilaq pegataalluarpoq ullorsiorfimmi takutitarpassuartigut meeqganut inersimasunullu
tunngasunik. Aalisarfiit kigutinillu nappaalluni uppititsiniaqattaarfiit meeqqgerivinni Mikisog-
mi aamma Dronning Ingrid-mi meeqgganit O-mit 6-nut ukiulinnit pinnguaatigineqarlutik.
Tamanut akissarsiaritinneqgarlutik kigutigissaatit, kigutit gaqorsaataat iisartagaliat
aappaluttumik galipaatinitsitsisartut angerlarsimaffimmi atugassat kiisalu tamarmik
boblegummimik sukkoganngitsumik tunisillutik.

Ualikkut tamanut ammatitsisoqarpoq. Najuuttut uuttugassaqartitaapput mamartukujunnik
sukkoganngitsunik soorlu lakridsit, vingummit, sukkuaqqgat, kaageeqqat, sukkulaatit saftilu.
Aalisarfimmi kigutinillu uppititsiniarfimmi ajugaasut siulliit 50 kigutigissaatinik kallerup
inneranik ingerlatilinnik akissarsitinnegarput.

Nutaarluinnarmik pissanganartumillu kigutigissarnerup ullua sapaatip akunneranik
sioqqullugu nivissanut tallimanut kigutiminnik paarsilluarnerpaanut akissarsiaritinneqarput
kigutinut pinnersaatit.

Ulloq kigutigissarnerup ullua siogqullugu ullut gassiit Piteraq (anorersuaq) atuuppoq,
taamaammallu illogarfimmi allagartalersuinissaq ajornavissimalluni. Aatsaallu
kigutigissarnerup ullua siogqullugu ullormi kingullermi ualikkut takussutissiortogarpoq,
taamaakkaluartoq ulloq ingerlalluarpoq peqataasoqarluarluni meeqgganik, inersimasunik
inuusuttunillu.

Aajuku aalisartut... ...tamanullu ammatitsineq

Kigutigissarnerup ullua Nanortalimmi malunnartinneqarpoq, meegqgat atuartut tamarmik 1.
klassiniit 9. klassinut kigutit peqqgissaartumik salittarnissaannik ilitsersornegarput
tamarmillu Kigutit gaqorsaataannik pissarsitinneqgarlutik.

Atuartut annerit tamarmik kigutigissaatinik kallerup inneranik ingerlatilinnik Kigutillu
gagorsaataannik pissarsitinnegarput kiisalu kigutigissaatit kallerup innitortut ganoq
atornissaannik ilitsersornegarlutik.

Meeggat mikisut angajoggaavi ilagitillugit gaagquneqarput peqqissaartumillu
kigutigissarnermik ilitsersornegarlutik, pegataasullu tamarmik kigutigissaatinik kigutillu
gagorsaataannik tuninegarput.

lllogarfimmi sumi tamaani allagartaliisogarpoq aammalu Nanortallip TV-a aqqutigalugu
ussassaarisoqgarluni:

KIGUTIGISSAATIP ULLUA 18/4 2007
Meeqqat/ ernuttat, meeraq paarisat kigutigissarnermut ilinniaruk.

Kigutileriffik ammavoq ullaakkut 8.30 — 11.30-mut

Leer at barste teender pa dit barn/ barnebarn, bgrn der passes.
P4 sygehus tandklinik er der abent hus 8.30 — 11.30
TANDB@RSTENS DAG 18/4 2007

Bakterissat amiilaarnartut aqukkuminaatsut... ... Inunnut tamanut gaaqqusissut

Upernavimmi meeqgat meeqgerivinniittut kigutileriffimmeersunit pulaarnegarput tamarmillu
kigutigissaatinik tunineqarlutik taakkua saniatigut paasissutissanik nammineq sulianik
tuninegarput.

Atuarfimmi klassit tamarmik atuartui kigutigissarnermik ilitsersuiffigineqarput,
meeqqgerivinnilu meeraaqqgerivinnilu kigutit pillugit ogalogatigiinnerit ingerlanneqarput
kigutillu pillugit atuakkiat suut atuarnegarsinnaasut ilitsersuutigineqarlutik.

lulissani kigutissarnerup ullua malunnartinnegarpoq Kulturip Illluata tamanut
ammatinneratigut. Nalunaaqutaq qulit illup matui inunnut ammarneqarput, ulloriu
pisoqarfiulluarpoq soorlu assini tulliuttuni takutinneqartutut.

Borgmesterip tullia Bent Kristiansen 10. klassinut 11. klassinullu kigutigissaatinik kallerup
inneranik ingerlatilinnik agguaavoq.

Nerisassat peqginnartut piumasunut saqqumitinnegarput, akunniliullugulu assinik
seqersittakkanik takutitsisogartarluni kigutinut tunngasunik imaqgarluartunik.
Meeqgerivinni kigutigissaatinik kigutillu pillugit titartaaffissianik assigiinngitsunik
tunioraasoqgarpoq.

Paarnat nutaat mamartullu ... peqginnissamik sammisallit eqgarsar-
sukkoganngitsut... nartortalinnik

Assinik segersittakkanik takutitsineq.... llulissani Borgmesterip tullia kigutigissaatinik
agguaasod.

Narsami ullorsiorneq ingerlalluarpoq allanisulli.

Allagartaq Brugsenimi Pisiffimmilu nivinngarnegartoq assut uitsatiginegarpodq, kinguneraalu
kigutigissarnerup ulluanut tunngatillugu apeqquterpassuit apeqqutigineqarnerat.

Atuartut annerit kigutigissaatinik kallerup inneranik ingerlatilinnik agguaassivigineqarput,
pegatigitillugulu atuartinneqgarlutik. Meegqgat mikisut atualersussat kigutigissarneq pillugu
atuartinneqgarputtaaq tamarmillu kigutigissaatinik tunineqgarlutik.

Avanersuarmi Qaanaami soorunami aamma kigutigissarnerup ullua malunnartinneqgarpog.
Taamaattumik Kkigutilerisoq kigutigissaasumullu ikiorti meeqganut atuartunut annernut
kigutigissaatinik kallerup inneranik ingerlatilinnik agguaapput, taamaaliornerlu

ilassilluarneqarpoq, kigutigissaatillu atorluarneqarlutik.

Meeraaggat atuartullu tamarmik kigutigissaatinik tunisipput, allagartallu
nivinngaassorneqarput illogarfimmi orninnegarnerpaanut.

Kigutigissarnerup ulluani kigutilerisoq kigutigissaasumullu ikiorti nunagarfimmut
angalapput, tassami kigutilerisup angerlamut aallartinnani tikissinnaasani tamaasa
tikinniarmagit.

Assimi tulliuttumi takusinnaavat kigutileriffik angallattagaq ganoq isikkogartoq.

Aajuna kigutileriffik Siorapalummi puuiarsimasoq.

Qujaniut!

Una kakkersagannguaqg piviusunngorsinnaalersimavoq ullormi tassani Kalaallit
Kigutigissarnermut Ullorititaanni siullermi piumassuseqarluarlutik
isumassarsillaqqillutillu sulisimasorpassuit pisuullutik. Ullorlu taanna immikkut
malunnartissimammassuk.

Annertuumik qujaffigerusuppagut atortussatigut uku tapersersuisimasut tassaasut:
Brugsen

Dan-Dental A/S

Pitsaaliuinermut Siunnersortit

Katersortarfiit/Timersortarfeeqgat

Inuuneritta Paarisa, Direktoratet for sundhed

Kulturhuset llulissat

KNR radio

Pisiffik

Naggataatigut qujanaq sinerissami sulegataasimasunut, nunatsinni
kigutigittuunissaq anguniarlugu.

Apegqutissagaruvit imaluunniit arlaannik ogaatigerusutagaruvit una atuagaaraq
pillugu taava uunga saaffiginnissinnaavutit:

Kigutigissaasunut sinerissami
Siunnersorti

Ane Jeppesen
anej@agh.gl



